

	ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

	1.
	Անհրաժեշտությունը

	
	Ասիական զարգացման բանկի աջակցությամբ իրականացվող Քաղաքային կայուն զարգացման ներդրումային ծրագիր (ՔԿԶՆԾ) Տրանշ 2 (ծրագիր 1157, միջոցառում 12013) ծրագրի 2019 թվականի պետական բյուջով հաստատված հատկացումների և 2019 թվականի համար հաստատված եռամսյակային համամասնությունների շրջանակներում անհրաժեշտություն է առաջացել վարկային միջոցների մասով ներգրավել հավելյալ ֆինանսական միջոցներ հետևյալ հիմնավորմամբ. 
ՔԿԶՆԾ Տրանշ 2 (ծրագիր 1157, միջոցառում 12013) ծրագրի շրջանակներում Արգավանդ-Շիրակ ճանապարհահատվածի կառուցման շինարարական աշխատանքների իրականացման նպատակով աշխատանքների ձեռքբերման մրցութային գործընթացի արդյունքում «Levantina Ingenieria Y Construccion S.L» կազմակերպության  հետ ս/թ հուլիսի 16-ին կնքվել է պայմանագիր, որով նախատեսված է տրամադրել կանխավճար մոտ 2.5 մլրդ ՀՀ դրամի չափով, ինչպես նաև 2019 թվականին նախատեսվում է կատարել վճարումներ շինարարական աշխատանքների համար մոտ 2.0 մլրդ ՀՀ դրամի չափով։
2019 թվականի բյուջետային տարվա կտրվածքով կապիտալ ծախսերի համար հաստատված վարկային միջոցները բավարար չեն վերը նշված վճարային պարտավորությունները կատարելու համար։

	2.
	Ընթացիկ իրավիճակը և խնդիրները

	
	Արգավանդ-Շիրակ ճանապարհահատվածի կառուցման համար ֆինանսական միջոցները նախատեսվել են դեռևս 2019 թվականի համար ներկայացված բյուջետային հայտով, սակայն հաստատման փուլում նվազեցվել են, ուստի  անհրաժեշտություն է առաջացել «Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքով հաստատված «1157  12013  Ասիական զարգացման բանկի աջակցությամբ իրականացվող քաղաքային ենթակառուցվածքների և քաղաքի կայուն զարգացման ներդրումային երկրորդ ծրագիր» միջոցառման  հատկացումները` վարկային միջոցների մասով ավելացնել ընդամենը 3.3 մլրդ ՀՀ դրամով,  պակասեցնելով «1189 12001 Ասիական զարգացման բանկի աջակցությամբ իրականացվող դպրոցների սեյսմիկ պաշտպանության ծրագրի շրջանակներում ՀՀ դպրոցների սեյսմիկ անվտանգության բարելավմանն ուղղված միջոցառումներ»  միջոցառման  հատկացումները` վարկային միջոցների մասով, և կատարել համապատասխան փոփոխություններ Հայաստանի Հանրապետության կառավարության 2018 թվականի դեկտեմբերի 27-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին N 1515-Ն որոշման համապատասխան հավելվածներում՝ համաձայն կից Հավելվածների։

	3.
	Տվյալ բնագավառում իրականացվող քաղաքականությունը

	
	Որոշման նախագծի ընդունումն իրականացվող քաղաքականության փոփոխություն չի նախատեսում: 

	4.
	Կարգավորման նպատակը և բնույթը

	
	Վարկային միջոցների մասով հատկացումների ավելացում ընդամենը 3.3 մլրդ ՀՀ դրամի չափով։

	5.
	Նախագծի մշակման գործընթացում ներգրավված ինստիտուտները և անձինք

	
	ՀՀ տարածքային կառավարման և ենթակառուցվածքների նախարարություն,  Երևանի քաղաքապետարան։

	6.
	Ակնկալվող արդյունքը

	
	Շինարարական աշխատանքների դիմաց պայմանագրով նախատեսված վճարային պարտավորությունների ապահովում։

	7.
	Այլ տեղեկություններ

	
	

	
ՏԵՂԵԿԱՆՔ

«Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին»  ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտության մասին

               ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և /կամ լրացումներ կատարելու անհրաժեշտություն չի առաջանում։


ՏԵՂԵԿԱՆՔ

